13. Системски менаџмент

Системскиот менаџмент е производ на:

· појавата на покомплексни проблеми во економската сфера и во општеството во целина и потебата за нивно ефикасно решавање

· појавата на поинтензивниот наплив на новите технологии, компјутерите и информатиката и новите методи на решавање на проблемите кои овозможуваат ефективно нудење на оптимални решенија


Така, менаџерите брзо ги осознаваат проблемите, ги лоцираат излезните решенија, нудат оптимални комбинации за расположливите ресурси, работата поефективно во услови на сè покомплексни системи.

Системскиот менаџмент ги има следните карактеристики:

· набљудување на организацијата како систем со неговите потсистеми и како потсистем на некој поголем систем;
· применување холистички приод;

· користење техники за анализа за нагласување на односите меѓу составните делови;

· користење флексибилна менлива организациона структура со помош на компјутеризиран прилив на информации;

· планирање прилив на информации и употреба на квантитативни техники за зајакнување на одлучувањето;

· разгледување на организацијата како општествена структура и серија на односите човек-машина.


Според системскиот менаџмент, економските и останати субјекти се потсистеми на глобалниот систем; основа за одлучување се интеракциите меѓу составните делови; важи девизата „сè е во сооднос со секого“; присутен е предизвикот за постојани промени; се користат квантитативни методи при одлучувањето; постои зависност од современите компјутерски системи и информации.


Се разликуваат: влезни големини (човечки ресурси, суровини и материјали, опрема финансиски средства, пазар и опкружување), процес (планирање, организирање, координирање, мотивирање и контролирање) и излезни големини (благосостојба на луѓето и општа благосостојба во стопанството)
14. Ситуационен менаџмент


Се тргнува од премисата дека некои менаџмент функции мора да се решат во определен момент во дадена ситуација. Менаџерот владее со ситуацијата со што ги проценува расположливите ресурси, ги планира процесите и донесува одлуки за активностите за остварување на целта. Тој се концентрира само на најважните фактори за таа ситуација. Треба да посвети внимание на 5 важни фактори:

· намерата на организацијата;

· задачите вклучени во функционирањето на организацијата;

· содржината на технолошките фактори;

· луѓето кои ги извршуваат задачите;

· структурата на организацијата.


Освен овие интерни (внатрешни) фактори, се јавуваат и надворешни: 

· политичките прилики;

· правниот систем;

· општествениот амбиент;

· културата и тредициите;

· демографските состојби и сл.


Самиот менаџер треба: да познава повеќе концепции и техники за примена; да располага со знаење соодветно за правилен избор на техниките и концепциите; да ја познава дадената ситуација заради прилагодување на техниките; да ги познава влијателните фактори и да е оспособен за прилагодување на техниките и концепциите во таа ситуација. Фази во решавањето на проблем во дадена ситуација се:
· дијагноза на ситуацијата со дефинирање на основните проблеми и параметри; разјаснување на целите на менаџментот и идентификација на техниките;

· истражување на фактите до изолирање на клучните фактори кои влијаат врз одлучувањето;

· развивање алтернативни текови на акции;

· оценување на секоја алтернатива и определување на најдобрата и најспецифичната;

· претварање на оценувањето во акција во корист на понатамошните цели на организацијата.

15. Стратегиски менаџмент


Ги содржи во себе стратегиското планирање и извршување на зацртана стратегија и негови основни карактеристики се:
· извршување на највисоко ниво;

· унапредување на организациската ефикасност и ефективност;

· ориентираност на долги патеки;
· донесување одлуки од менаџерите како највисоко скалило на хиерархја;

· разни нивоа на одлучување;

· широки стручни познавања на лицата кои го практикуваат.


Фазите на стратегискиот менаџмент се:

· формулирање на стратегијата со водење на работите кон некоја цел;

· спроведување, извршување на стратегијата;

· контрола и оценување на спроведувањето и извршувањето.


Предности на стратегискиот менаџмент се:

· нудење јасен концепт за реализирање;

· создавање ефикасна и ефективна организација со разликување на важното од неважното и можното од неможното;

· оптимална комбинација на расположливите ресурси и правилна дистрибуција;

· постојана иницијатива и динамично водење на работите.
